
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাচাল শব্দের আয়তন ভেঙে দিয়ে

গভীর নৈঃশব্দ্যে মিশে যায়

একাঘ্নী বিষাদ


শূন্যের বাস্তব শুষে নিচ্ছে রূপকের আয়ু


১০

তোমার অস্তিত্ব আজ আশ্বিনের রোদ

তোমার ভূবন মানে শস্যের বিস্তার

তোমার সহজ আজ প্রাণময় কোষ

তোমার চোখের মায়ায় আদিগন্ত নীল


প্রত্যেক মায়ের চোখে দেখি আজ

তোমার নীলিমা

প্রতিটি ফুলের প্রতিটি পাতার একান্ত উপমা

তোমাকেই জানে


তোমার অস্তিত্ব মানে টোড়ি ও ললিতে ভোর প্রতিদিন।

তোমার তুলনা খুঁজে-খুঁজে শব্দেরা নিঃশব্দ হলো আজ


১১

কথা নয়, কথা নয় কোনো

অশ্রুর তর্পণে

আজ ধুয়ে যাক সব বাচালতা,

পাতার মর্মরে

জেগে থাক আমার মায়ের হাসি

পদ্মের কোরক

ঘিরে থাক রোজ মায়ের প্রতিমা

লাবণ্য জাগুক

প্রতীকের আড়ম্বর মুছে দিয়ে

বালকবেলার

অনুপুঙ্খগুলি আজ ধুয়ে যাক তাঁর

চোখের জ্যোৎস্নায়

	        এই পাতাটি অন্য কোনো ভাষায় উপলব্ধ নয়।

